
A.L. 166 tal-2021

ATT DWAR L-INTRAPRIŻA TA’ MALTA
(KAP. 463)

Regolamenti tal-2021 dwar Għotja ta’ Riċerka Esplorattiva 

BIS-SAĦĦA tas-setgħat mogħtija bl-artikolu 5 tal- Att dwar l-
Intrapriża ta’ Malta, il-Ministru għall-Enerġija, l-Intrapriża u l-
Iżvilupp Sostenibbli, wara konsultazzjoni mal-Korporazzjoni dwar l-
Intrapriża ta’ Malta, għamlet dawn ir-regolamenti li ġejjin:-

Titolu u bidu 
fis-seħħ.

1. (1) It-titolu ta’ dawn ir-regolamenti hu r-Regolamenti tal-
2021 dwar Għotja ta’ Riċerka Esplorattiva.

(2) Dawn ir-regolamenti għandhom jitqiesu li daħlu fis-seħħ fl-
1 ta’ Marzu 2021. 

Tifsir.2. F’dawn ir-regolamenti, kemm-il darba r-rabta tal-kliem ma
teħtieġx xort’oħra: 

Kap. 463."Att" tfisser l-Att dwar l-Intrapriża ta’ Malta; 

"intrapriża kbira", "intrapriża ta’ daqs medju" u "intrapriża
żgħira" għandu jkollhom l-istess tifsira kif mogħtija lilhom fl-Anness I
tar-Regolamenti tal-Kummissjoni (UE) Nru 651/2014 tas-17 ta’ Ġunju
2014 li jiddikjara li ċerti kategoriji ta’ għajnuna huma kompatibbli
mas-suq intern skont l-Artikoli 107 u 108 tat-Trattat; 

"impriża" għandu jkollha l-istess tifsira kif mogħtija lilha fl-Att; 

"Korporazzjoni" tfisser l-Intrapriża ta’ Malta mwaqqfa skont l-
Att;

"linji gwida" tfisser dawk il-linji gwida li jistgħu jiġu ppubblikati
mill-Korporazzjoni minn żmien għal żmien skont l-Att;

"riċerka industrijali" tfisser riċerka pjanata jew investigazzjoni
kritika mmirata lejn il-kisba ta’ għarfien u ħiliet ġodda għall-iżvilupp
ta’ prodotti, proċessi jew servizzi ġodda jew li tkun twassal għal titjib
sinifikanti fi prodotti, proċessi jew servizzi eżistenti:

Iżda riċerka industrijali tinkludi l-ħolqien ta’ partijiet
komponenti ta’ sistemi kumplessi, u tista’ tinkludi l-kostruzzjoni ta’
prototipi f’ambjent ta’ laboratorju jew f’ambjent b’interfaċċji simulati
għal sistemi eżistenti kif ukoll ta’ linji pilota, meta jkun meħtieġ għar-
riċerka industrijali u notevolment għall-validazzjoni tat-teknoloġija

ġenerika; 

"studju ta’ vijabilità" tfisser l-evalwazzjoni u l-analiżi tal-
potenzjal ta’ proġett, li għandhom l-għan li jappoġġjaw il-proċess tat-
teħid tad-deċiżjonijiet billi oġġettivament u razzjonalment
jindividwaw il-qawwiet u d-dgħufijiet, l-opportunitajiet u r-riskji, kif
ukoll jidentifikaw ir-riżorsi meħtieġa sabiex il-proġett ikun jista’
jitwettaq, u fl-aħħar mill-aħħar ikollu prospetti għas-suċċess;

"żvilupp sperimentali" tfisser l-akkwist, il-kombinament, l-
iffurmar u l-użu tal-għarfien u l-ħiliet eżistenti ta’ natura xjentifika,
teknoloġija, kummerċjali u ta’ tip ieħor, bl-iskop li jiġu żviluppati
prodotti, proċeduri jew servizzi ġodda jew imtejba. Dan jista’ jinkludi
wkoll, pereżempju, attivitajiet immirati lejn id-definizzjoni
kunċettwali, l-ippjanar u d-dokumentazzjoni ta’ prodotti, proċeduri
jew servizzi ġodda:

Iżda l-iżvilupp sperimentali jista’ jinkludi l-prototipi, il-
wiri, il-pilotaġġ, l-ittestjar u l-validiazzjoni ta’ prodotti ġodda jew
imtejba, il-proċessi jew is-servizzi f’ambjenti rappreżentattivi tal-
kundizzjonijiet operattivi reali tal-ħajja meta l-għan ewlieni huwa li
jkun hemm titjib tekniku ġdid għall-prodotti, il-proċessi jew is-servizzi
li mhumiex sostanzjalment stabbiliti. Dan jista’ jinkludi l-iżvilupp ta’
prototip jew pilota li jkun kummerċjalment utilizzabbli u li huwa
neċessarjament il-prodott kummerċjali finali u li huwa għali wisq biex
jiġi prodott biex jintuża biss għal finijiet ta’ dimostrazzjoni u
validazzjoni:

Iżda wkoll l-iżvilupp sperimentali ma jinkludix tibdiliet ta’
rutina jew perjodiċi magħmula lill-prodotti eżistenti, il-linji ta’
produzzjoni, il-proċessi ta’ manifattura, is-servizzi u operazzjonijiet
oħra li jkunu għaddejjin, ukoll jekk dawn it-tibdiliet jistgħu
jirrappreżentaw titjib.

Assistenza ghal 
studji ta’ 
vijabilità.

 3.  Fejn il-Korporazzjoni tkun sodisfatta li impriża teħtieġ
assistenza biex twettaq studju ta’ vijabilita bi tħejjija ta’ riċerka
industrijali u attivitajiet ta’ żvilupp sperimentali, il-Korporazzjoni
tista’ tipprovdi lil tali impriża assistenza finanzjarja skont it-termini u
l-kondizzjonijiet stabbiliti fil-linji gwida.

Assistenza 
finanzjarja. 

4.  Il-Korporazzjoni tista’ tappoġġja impriża biex twettaq
studju ta’ vijabilità b’għotja ta’ flus sa ħamsin elf euro (€50,000) u
għandha tkun limitata għal:

(a) ħamsin fil-mija (50%) tal-ispejjeż eliġibbli jekk l-
impriża hija impriża kbira;

(b) sittin fil-mija (60%) tal-ispejjeż eliġibbli jekk l-

impriża hija impriża ta’ daqs medju; 

(ċ) sebgħin fil-mija (70%) tal-ispejjeż eliġibbli jekk l-
impriża hija impriża żgħira 

Spejjeż 
eliġibbli. 

5. L-ispejjeż eliġibbli għandhom ikunu spejjeż tal-pagi,
spejjeż relatati mar-riċerka kuntrattwali, għarfien tekniku u l-privattivi
u spejjeż operattivi oħra mġarrba speċifikament biex jitwettaq l-istudju
kif preskritt aktar fil-linji gwida.

Skadenza għas-
sottomissjonijiet 
tal-
applikazzjonijiet 
għal assistenza. 

6. Applikazzjonijiet għal assistenza skont dawn ir-
regolamenti għandhom jiġi aċċettati mill-Korporazzjoni sal-31 ta’
Ottubru 2023. 

